
“Il-ġlieda kontra l-kriminalità u t-terroriżmu transfruntiera hija responsabbiltà komuni 
Ewropea. Jeħtieġ li nadottaw azzjoni qawwija kontra l-kriminalità organizzata, bħat-traffikar 
tal-bnedmin, il-kuntrabandu u ċ-ċiberkriminalità. Irridu nieħdu azzjoni dwar il-korruzzjoni; 
u rridu niġġieldu kontra t-terroriżmu u r-radikalizzazzjoni - filwaqt li niggarantixxu d-drittijiet 
u l-valuri fundamentali, inklużi d-drittijiet proċedurali u l-protezzjoni tad-data personali.” 

Jean-Claude Juncker, li dak iż-żmien kien kandidat għall-President tal-Kummissjoni Ewropea,  
Linji Gwida Politiċi għall-Kummissjoni Ewropea li jmiss, il-15 ta’ Lulju 2014

“L-Ewropej bir-raġun jistennew li l-Unjoni tagħhom iżżommhom sikuri. Is-sigurtà kienet fost l-ogħla prijoritajiet tal-Kummissjoni 
Juncker mill-bidu nett. Ħadna azzjoni deċiżiva sabiex niċħdu lit-terroristi l-mezzi biex iwettqu l-attakki, nikkondividu 
l-informazzjoni bejn l-Istati Membri, nipproteġu lill-Ewropej online u nirrinfurzaw il-ġestjoni tal-fruntieri tagħna.

għadhom qed jiġu diskussi, li għad irid isir qbil dwarhom mill-
Parlament Ewropew u l-Kunsill.

ġew maqbula mill-Parlament Ewropew u mill-Kunsill tal-Unjoni 
Ewropea.

inizjattiva leġiżlattiva 
ġew ippreżentati mill-
Kummissjoni Juncker

Unjoni tas-Sigurtà: Ewropa li tipproteġi

LEJN UNJONI AKTAR MAGĦQUDA, AKTAR QAWWIJA U AKTAR DEMOKRATIKA

Mejju 
2019

https://twitter.com/hashtag/euroad2sibiu


IL-KONDIVIŻJONI TAL-INFORMAZZJONI

Il-kondiviżjoni effettiva tal-informazzjoni hija element ewlieni tal-ġestjoni tal-fruntieri u s-sigurtà, u anki fil-ġlieda kontra 
t-terroriżmu. Bis-saħħa tal-isforzi tal-Kummissjoni biex tissensibillizza u tipprovdi soluzzjonijiet prattiċi, l-iskambju tal-
informazzjoni żdied b’mod sinifikanti u l-Istati Membri qed jużaw bażijiet tad-data, bħas-Sistema ta’ Informazzjoni ta’ 
Schengen, ħafna aktar ta’ spiss.

Is-Sistema ta’ Informazzjoni ta’ Schengen - l-aktar sistema ta’ kondiviżjoni tal-informazzjoni użata b’mod mifrux għas-
sigurtà u l-ġestjoni tal-fruntieri fl-Ewropa

fiha ’l fuq minn82 miljun 
allerta fil-31 ta’ Diċembru 2018

Ġiet ikkonsultata aktar minn 

6.1 biljun darba  
fl-2018 - żieda ta’ 200 % meta mqabbel 
mal-2014

inizjattivi li għad irid isir qbil dwarhom miż-żewġ istituzzjonijiet:
• L-Uffiċċju tal-Prosekutur Pubbliku Ewropew li jiġġieled it-

terroriżmu transfruntiera

• It-titjib fl-aċċess transfruntiera għall-evidenza elettronika

Inizjattivi li dwarhom hemm qbil mill-Parlament Ewropew u mill-
Kunsill.

• Il-liġi dwar il-ġlieda kontra t-terroriżmu

• Aċċess ristrett għall-armi tan-nar

• Regoli riveduti kontra l-ħasil tal-flus

• Sigurtà mtejba tal-karti tal-identità

• Aċċess għall-informazzjoni finanzjarja f’investigazzjonijiet 
kriminali

• Restrizzjonijiet dwar it-tqegħid fis-suq u l-użu tal-prekursuri tal-
isplussivi

inizjattivi leġiżlattivi 
prinċipali ġew 
ippreżentati mill-
Kummissjoni Juncker

6

2

8

NIĊĦDU LIT-TERRORISTI L-MEZZI BIEX JAĠIXXU

F’dawn l-aħħar erba’ snin, il-Kummissjoni għamlet sensiela ta’ passi storiċi biex il-liġijiet dwar is-sigurtà madwar l-UE jsiru 
aktar stretti u biex tiżola lit-terroristi mill-flus, mill-armi tan-nar u mis-sustanzi li jużaw biex iwettqu l-attakki.

Liġi dwar il-ġlieda kontra t-terroriżmu ġdida tiggarantixxi li r-reati relatati mat-terroriżmu — bħal vjaġġar 
barra l-pajjiż biex jitwettaq reat terroristiku, ir-ritorn jew l-ivvjaġġar fl-UE għal attivitajiet bħal dawn, taħriġ għal 
skopijiet ta’ terroriżmu u l-iffinanzjar tat-terroriżmu — issa jitqiesu bħala reati kriminali u huma ppenalizzati 
bil-qawwi fl-Ewropa kollha.

Il-Kummissjoni rrinfurzat ukoll il-kontroll taż-żamma legali ta’ armi tan-nar fl-UE. Regoli ġodda jagħmluha 
aktar diffiċli biex wieħed jixtri legalment armi ta’ kapaċità għolja u jirrestrinġu l-aċċess għal sustanzi kimiċi li 
jistgħu jintużaw sabiex wieħed jipproduċi splussivi f’daru stess.

It-terroristi u l-kriminali kontinwament ifittxu l-lakuni u filwaqt li jużaw identitajiet foloz u joħolqu diversi kontijiet 
tal-bank, dawn jirrappreżentaw riskju għas-sigurtà tal-UE kollha kemm hi. Li jitneħħa kull sors ta’ finanzjament 
tat-terroriżmu, li jiġi miġġieled il-ħasil tal-flus u li tittrażżan il-frodi tad-dokumenti huma fost l-aktar modi 
effettivi biex jiġu miġġielda t-terroristi u l-attivitajiet kriminali.



NIPPROTEĠU LILL-EWROPEJ ONLINE

L-attakki ċibernetiċi fuq skala kbira li dan l-aħħar kellhom fil-mira tagħhom infrastruttura ewlenija madwar 
id-dinja juruna li għandna bżonn ninvestu b’aktar qawwa fis-sigurtà ċibernetika. B’rispons tal-UE aktar estiż 
għall-attakki ċibernetiċi– permezz tal-Aġenzija tal-UE għaċ-Ċibersigurtà, taċ-ċertifikazzjonijiet għall-prodotti 
diġitali u ta’ pjan ta’ azzjoni għal attakk fuq skala kbira – l-UE se tkun ippreparata aħjar biex taffaċċja dawn 
l-isfidi l-ġodda.

inizjattivi li għad irid isir qbil dwarhom miż-żewġ istituzzjonijiet:
• It-tneħħija tal-kontenut terroristiku online

• In-netwerk taċ-ċentri nazzjonali ta’ koordinazzjoni taċ-ċibersigurtà

inizjattivi li dwarhom hemm qbil mill-Parlament Ewropew u mill-
Kunsill.

• L-Att dwar iċ-Ċibersigurtà

• Il-ġlieda kontra l-frodi u l-iffalsifikar ta’ mezzi ta’ pagament mhux 
bi flus kontanti

• Regoli aġġornati dwar il-finanzjament tal-partiti politiċi

inizjattivi leġiżlattivi 
prinċipali ġew 
ippreżentati mill-
Kummissjoni Juncker

inizjattivi li għad irid isir qbil dwarhom miż-żewġ istituzzjonijiet:
• Sistema Msaħħa ta’ Informazzjoni dwar il-Viża

• Reviżjoni tas-sistema Eurodac

inizjattivi li dwarhom hemm qbil mill-Parlament Ewropew 
u mill-Kunsill.

• Sistema ta’ Informazzjoni ta’ Schengen Rinfurzata

• Aġenzija eu-LISA aktar b’saħħitha

• Aġġornament tas-Sistema Ewropea ta’ Informazzjoni ta’ Rekords 
Kriminali (is-sistema ECRIS-TCN)

• L-interoperabbiltà tas-sistemi ta’ informazzjoni tal-UE għas-
sigurtà, il-fruntieri u l-migrazzjoni

inizjattivi leġiżlattivi 
prinċipali ġew 
ippreżentati mill-
Kummissjoni Juncker

Il-Kummissjoni qed taħdem biex timla l-vojt li jirrigwarda l-informazzjoni u biex is-sistemi ta’ 
informazzjoni tal-UE jkunu jistgħu jaħdmu flimkien– filwaqt li tiżgura li l-gwardji tal-fruntiera u l-uffiċjali 
tal-pulizija jkollhom l-informazzjoni li jkollhom bżonn fil-mument preċiż meta jkunu jeħtiġuha. F’Diċembru 2017, 
il-Kummissjoni pproponiet miżuri ġodda sabiex tinkiseb interoperabbiltà kompluta tas-sistemi tal-informazzjoni 
tal-UE għall-ġestjoni tas-sigurtà, tal-fruntieri u tal-migrazzjoni sabiex ikun jista’ jsir skambju ta’ informazzjoni 
u kondiviżjoni tad-data bejn is-sistemi. Dan jiżgura li l-gwardji tal-fruntieri u l-uffiċjali tal-pulizija jkollhom aċċess 
għall-informazzjoni t-tajba preċiżament kull meta u kull fejn ikunu jeħtiġuha.

L-Istati Membri issa jeħtiġilhom li jiżguraw l-implimentazzjoni sħiħa tar-regoli eżistenti, bħar-Reġistru tal-
Ismijiet tal-Passiġġieri, adottat fl-2016. Din id-data hija essenzjali biex jiġu identifikati vjaġġaturi b’riskju 
għoli u li ma jkunux magħrufa minn qabel mal-awtoritajiet tal-infurzar tal-liġi u biex ikun hemm intraċċar aħjar 
tan-netwerks kriminali.

Fis-sentejn li għaddew, il-Kummissjoni xprunat azzjoni biex tiġġieled ir-radikalizzazzjoni, kemm offline kif ukoll 
online. In-Netwerk ta’ Sensibilizzazzjoni dwar ir-Radikalizzazzjoni jgħaqqad professjonisti mill-Istati 
Membri kollha biex jiżviluppaw l-aħjar prassi, u jagħtihom il-ħiliet li jeħtieġu biex jindirizzaw l-estremiżmu 
vjolenti. L-inizjattivi tal-UE għall-ġlieda kontra l-propaganda terroristika u r-radikalizzazzjoni online qed 
jagħtu l-frott tagħhom. Fl-2015, il-Kummissjoni nediet il-Forum tal-UE dwar l-Internet li jiġbor flimkien il-
gvernijiet, l-Europol u l-akbar kumpaniji tat-teknoloġija u tal-midja soċjali biex jiġi żgurat li l-kontenut illegali, 
inkluża l-propaganda terroristika, jitneħħa malajr kemm jista’ jkun. F’Marzu 2018, il-Kummissjoni adottat 
Rakkomandazzjoni dwar miżuri għall-indirizzar effettiv tal-kontenut illegali online b’attenzjoni partikolari fuq 
il-kontenut relatat mat-terroristi u f’Settembru 2018 ipproponiet leġiżlazzjoni biex taċċerta li l-kontenut ta’ 
natura terroristika jitneħħa f’temp ta’ siegħa.



NINVESTU FIS-SIGURTÀ TAL-EWROPA

Il-finanzjament mill-UE huwa għodda importanti biex tingħata għajnuna lill-Istati Membri sabiex jipproteġu 
aħjar liċ-ċittadini tagħhom. Sa mill-2014, l-UE investiet qrib it-€3 biljun sabiex l-Ewropa tibqa’ sikura 
– pprovdiet sigurtà għall-fruntieri tagħna, iġġieldet il-kriminalità organizzata u t-terroriżmu u rriċerkat 
soluzzjonijiet ġodda għas-sigurtà. Għall-perjodu baġitarju li jmiss, dak tal-2021-2027, il-Kummissjoni qed 
tipproponi li żżid b’mod sostanzjali l-finanzjament għas-sigurtà għal €4.8 biljun.

€4.8  
biljun

NIPPROTEĠU L-FRUNTIERI TAGĦNA

F’żona ta’ moviment ħieles mingħajr fruntieri interni, 
il-ġestjoni tal-fruntieri esterni trid tkun responsabbiltà 
kondiviża. Għandna bżonn inkunu nafu min qiegħed 
jaqsam il-fruntieri tagħna u jeħtieġ li nkunu kapaċi joffru 
b’mod effettiv sigurtà mal-fruntieri komuni tagħna.

inizjattivi li dwarhom hemm qbil mill-Parlament Ewropew 
u mill-Kunsill.

• Is-Sistema ta’ Dħul/Ħruġ

• ETIAS

• Gwardja Ewropea Msaħħa tal-Fruntiera u tal-Kosta

inizjattivi leġiżlattivi 
prinċipali ġew 
ippreżentati mill-
Kummissjoni Juncker

Stabbilita fl-2016, l-Aġenzija Ewropea għall-Gwardja tal-Fruntiera u tal-Kosta, mibnija fuq il-pedamenti 
ta’ Frontex, illum tinsab fil-qalba tal-ħidma tal-UE għas-sostenn lill-Istati Membri biex jipproteġu l-fruntieri. 
F’Marzu 2019, il-Parlament Ewropew u l-Kunsill qablu fuq proposta tal-Kummissjoni biex tirrinforza ulterjorment 
il-Gwardja Ewropea tal-Fruntiera u tal-Kosta u tattrezza l-Aġenzija b’korp permanenti ta’ 10,000 gwardja 
tal-fruntiera li se jiġi varat sal-2027 biex ikun aċċertat li l-Istati Membri jkunu jistgħu jserrħu fuq sostenn 
operazzjonali komplut mill-UE l-ħin kollu. L-Aġenzija se jkollha wkoll mandat aktar b’saħħtu dwar ir-ritorni u se 
tikkoopera aktar mill-qrib ma’ pajjiżi li mhumiex fl-UE, inklużi dawk mhux fil-viċinat immedjat tal-UE. Dan 
ir-rinfurzar se jagħti l-livell ta’ ambizzjoni ġust lill-Aġenzija biex tirreaġixxi għall-isfidi komuni affaċċjati mill-
Ewropa fil-ġestjoni tal-migrazzjoni u tal-fruntieri esterni tagħha.

L-ebda vjaġġatur mhu se jgħaddi mill-fruntieri tal-UE mingħajr ma jinduna ħadd bih għaliex issa ċ-ċittadini 
kemm tal-UE kif ukoll dawk li mhumiex qed issirilhom verifika b’mod sistematiku mal-bażijiet tad-data 
kollha rilevanti. Il-Kummissjoni rrinfurzat ukoll is-Sistema ta’ Informazzjoni ta’ Schengen eżistenti biex 
issus aħjar wara t-terroristi u l-kriminali perikolużi u implimentat sistemi ġodda, bħas-Sistema ta’ Dħul/Ħruġ 
biex ittejjeb il-kwalità u l-effiċjenza tal-kontrolli fil-fruntieri u s-Sistema Ewropea ta’ Informazzjoni u ta’ 
Awtorizzazzjoni għall-Ivvjaġġar (ETIAS) biex issaħħaħ il-kontrolli tas-sigurtà fuq il-persuni li jivvjaġġaw 
mingħajr l-obbligu tal-viża.

Noffru sigurtà għall-fruntieri komuni tagħna u nkunu nafu min 
qed jaqsam il-fruntieri tagħna

Il-korp permanenti 
l-ġdid tal-Aġenzija 
Ewropea għall-
Gwardja tal-
Fruntiera u tal-Kosta 

b’10,000 gwardja tal-
fruntiera se jiġi varat sal-2027

L-ebda vjaġġatur fl-UE mhu se 

jgħaddi mill-fruntieri tal-UE mingħajr 
ma ssirlu verifika b’mod sistematiku


